ԱՄՓՈՓԱԹԵՐԹ
«ԼԻՑԵՆԶԱՎՈՐՎԱԾ և ՀԱՎԱՍՏԱԳՐՎԱԾ ՔԱՂԱՔԱՇԻՆՈՒԹՅԱՆ ԳՈՐԾՈՒՆԵՈՒԹՅԱՆ ՍՈՒԲՅԵԿՏՆԵՐԻ ԳՐԱՆՑԱՄԱՏՅԱՆՆԵՐԻՑ ՕԳՏՎԵԼՈՒ ՀԱՍԱՆԵԼԻՈՒԹՅՈՒՆ ՈՒՆԵՑՈՂ ՊԵՏԱԿԱՆ ՄԱՐՄԻՆՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	 1. ՀՀ տարածքային կառավարման և ենթակառուցվածքների նախարարություն
	25.03.2025թ.

	
	N ԴԽ/30/9892-2025

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	2. ՀՀ կրթության, գիտության, մշակույթի և սպորտի նախարարություն 
	28.03.2025թ.

	
	N 01/14.2/9313-2025

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 3. ՀՀ կադաստրի կոմիտե
	21.03.2025թ.

	
	N ՍԹ/6479-2025

	   «Քաղաքաշինության մասին» օրենքի 21-րդ հոդվածի 4-րդ մասի 5-րդ կետի «բ» ենթակետի համաձայն՝ քաղաքաշինության բնագավառում գործունեության տեսակ համարվող՝ քաղաքաշինական գործունեության օբյեկտների հետախուզման և հետազննման ծառայությունների մատուցում ենթատեսակում ընդգրկված է նաև ինժեներական գեոդեզիան, որը կարող է իրականացվել նաև Կադաստրի կոմիտեի կողմից ««Գեոդեզիական և քարտեզագրական գործունեության մասին» օրենքով սահմանված կարգով որակավորված գեոդեզիական և մարկշեյդերական գործունեություն իրականացնող անձանց կողմից։ Նշվածի հիմքով՝ առաջարկում ենք Նախագծին կից ներկայացված հավելվածի 1-ին կետում՝ լիցենզավորված և հավաստագրված քաղաքաշինության գործունեության սուբյեկտների գրանցամատյաններից օգտվելու հասանելիություն ունեցող պետական մարմինների ցանկում ներառել նաև Կադաստրի կոմիտեն՝ ինժեներական գեոդեզիական ծառայություններ մատուցող սուբյեկտների մասով:
   Միևնույն ժամանակ, հաշվի առնելով այն հանգամանքը, որ ՀՀ վարչապետի 2024 թվականի սեպտեմբերի 19-ի ««Գեոդեզիական և քարտեզագրական գործունեության մասին» օրենքում փոփոխություններ և լրացումներ կատարելու մասին», ««Լիցենզավորման մասին» օրենքում լրացումներ և փոփոխություններ կատարելու մասին» 2022 թվականի նոյեմբերի 16-ի ՀՕ-431-Ն օրենքում փոփոխություն կատարելու մասին» օրենքների կիրարկումն ապահովող միջոցառումները հաստատելու մասին» N 845-Ա որոշմամբ հաստատված N 2 հավելվածի 1-ին կետով նախատեսված «Հայաստանի Հանրապետության կառավարության 2023 թվականի նոյեմբերի 30-ի N 2106-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի համար որպես պատասխանատու պետական կառավարման մարմին հանդես է գալիս Քաղաքաշինության կոմիտեն, որով պետք է սահմանվեն քաղաքաշինական գործունեության օբյեկտների հետախուզման և հետազննման ծառայությունների մատուցման տեսակի ինժեներական գեոդեզիա ենթատեսակի ներդիրի ձևը և համապատասխան փոփոխություններ և լրացումներ կատարվեն լիցենզավորման և որակավորման կարգերում, առաջարկում ենք շրջանառել նշված նախագիծը՝ համաձայնեցնելով շահագրգիռ մարմինների հետ:
	
	Ընդունվել է մասնակի:

Հայտնում եմ, որ ՀՀ վարչապետի 2024 թվականի սեպտեմբերի 19-ի N 845-Ա որոշմամբ հաստատված N 2 հավելվածի 1-ին կետով նախատեսված «Հայաստանի Հանրապետության կառավարության 2023 թվականի նոյեմբերի 30-ի N 2106-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը սույն իրավական ակտի կարգավորման առարկա չի հանդիսանում:
Միաժամանակ, հաշվի առնելով «Գեոդեզիական և քարտեզագրական գործունեության մասին» օրենքով սահմանված կարգավորումները, կնախատեսվի urban.e-gov.am էլեկտրոնային համակարգի թվայնացման գործընթացում ներառել ՀՀ կադաստրի կոմիտեին՝ որպես օգտատեր, որի համատեքստում հասանելիություն կտրվի անհրաժեշտ տեղեկատվությանը:

	 4. ՀՀ պաշտպանության նախարարություն
	31.03.2025թ.

	
	N ՊՆ/510/3708-2025

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 5. ՀՀ արտաքին գործերի նախարարություն
	31.03.2025թ.

	
	N 1111/16592-25

	Իրավական որոշակիության սկզբունքի պահպանման անհրաժեշտությունից ելնելով՝ առաջարկում ենք նախագծում յուրաքանչյուր պետական մարմնի համար հստակ սահմանել գրանցամատյաններից օգտվելու ընթացքում մշակվող տվյալների տեսակները և դրանց օգտագործման նպատակները: Նման մոտեցումը կնպաստի որոշման օրինականության բարձրացմանը և իրավական հստակության ապահովմանը՝ համապատասխանեցնելով այն օրենսդրության պահանջներին: 	
	Հայաստանի Հանրապետության «Անձնական տվյալների պաշտպանության մասին» օրենքի 5-րդ հոդվածով ամրագրված է, որ տվյալների մշակումը պետք է հետապնդի օրինական նպատակ, դրան հասնելու միջոցները պետք է լինեն պիտանի, անհրաժեշտ և չափավոր: Հայաստանի Հանրապետության պետական վերահսկողական ծառայության կողմից գրանցամատյանների տվյալներին հասանելիությունը՝ առանց հստակ սահմանված սահմանափակումների, կարող է հակասել վերոնշյալ օրենքի պահանջներին և Հայաստանի Հանրապետության Սահմանադրության 34-րդ հոդվածով երաշխավորված անձնական տվյալների պաշտպանության իրավունքին, ուստի  առաջարկում ենք նախագծում ամրագրել կոնկրետ սահմանափակումներ՝ բացառելու օրենսդրական խախտումների առաջացման հնարավորությունը:
	
	Ընդունվել է:
Նախագծում կատարվել է համապատասխան փոփոխություն:

	6. ՀՀ բարձր տեխնոլոգիական արդյունաբերության նախարարություն
	31.03.2025թ.

	
	N 01/17.2/2572-2025

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 7. ՀՀ շրջակա միջավայրի նախարարություն
	01.04.2025թ.

	
	N 1/01.8/3764-2025

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	8. ՀՀ պետական եկամուտների կոմիտե
	
	01.04.2025թ.

	
	
	N 01/3-4/22038-2025

	1. Քաղաքաշինության բնագավառի լիցենզիաների տարեկան պետական տուրքերը անձնական հաշվի քարտերում հաշվառվում են հիմք ընդունելով լիազոր մարմնի` ՀՀ քաղաքաշինության պետական կոմիտեի կողմից ՀՀ կառավարության 05.10.2017թ.  N1292-Ն որոշման համաձայն ներկայացված տեղեկատվությունը, որը ներբեռնվում է Հարկատու 3 համակարգ: Նախագծով առաջարկվող փոփոխությամբ վերոնշյալ տեղեկատվության տրամադրումն կատարվելու է ինքնաշխատ եղանակով, որի համար անհրաժեշտ պայման է հանդիսանալու տեղեկատվության փոխանակման համար ՀՀ ՊԵԿ տեղեկատվական համակարգում համապատասխան ծրագրային ապահովման առկայությունը: 
Հարկ ենք համարում նշել, որ ներկայումս ՀՀ ՊԵԿ տեղեկատվական համակարգում համապատասխան ծրագրային ապահովման բացակայությամբ պայմանավորված, վերոնշյալ տարեկան տուրքի հաշվառման համար անհրաժեշտ տեղեկատվության ներբեռնումը և, հետևաբար` պետական տուրքի հաշվառումը անձնական հաշվի քարտերում իրականացնել հնարավոր չէ: Ծրագրային ապահովման բացակայության հետևանքով անհնար է լինելու նաև ՀՀ կառավարության 29.11.1997թ. թիվ 547 որոշման համաձայն ՀՀ ՊԵԿ ներկայացվող տեղեկությունները ինքնաշխատ եղանակով ներբեռնումը, որով ներկայացվող տեղեկատվությունը օգտագործվում է վերլուծական աշխատանքներում: 
Մինչև ծրագրային ապահովման լիարժեք գործարկումը, որպես այլընտրանքային լուծում առաջարկվում է Նախագծով սահմանել, որ լիզենցիաների վերաբերյալ տեղեկատվությունը ՊԵԿ-ին տրամադրվելու է նույն ձևաչափով:
	
	Ընդունվե է մասնակի:
Հիմք ընդունելով «Նորմատիվ իրավական ակտերի մասին» օրենքի 27-րդ հոդվածի 1-ին մասը՝ ՀՀ կառավարության 1997 թվականի նոյեմբերի 29-ի N 547 և 2017 թվականի հոկտեմբերի 5-ի N 1292-Ն որոշումների համաձայն ՀՀ ՊԵԿ ներկայացվող տեղեկությունները կտրամադրվեն նույն որոշումներով սահմանված ձևաչափերին համապատասխան, իսկ ՀՀ ՊԵԿ և ՀՀ քաղաքաշինության կոմիտեի էլեկտրոնային համակարգերի փոխկապակցման աշխատանքները կիրականացվեն համատեղ: 

	2. Հիմնավորումներ բաժնում նշվում է, որ նախագծի ընդունման անհրաժեշտությունը պայմանավորված է ՀՀ վարչապետի 2023 թվականի օգոստոսի 8-ի «Քաղաքաշինության մասին» օրենքում փոփոխություններ և լրացումներ կատարելու մասին» 2023 թվականի ապրիլի 13-ի NՀՕ-139-Ն օրենքի կիրարկումն ապահովող միջոցառումների ցանկը հաստատելու և Հայաստանի Հանրապետության վարչապետի 2023 թվականի մարտի 23-ի N 330-Ա որոշման մեջ փոփոխություններ կատարելու մասին» N 804-Ա որոշմամբ հաստատված  ցանկի 22-րդ կետի միջոցառումը կատարելու անհրաժեշտությամբ: 
Հարկ է նշել, որ դեռևս ՀՀ կառավարության 07.03.2024թ. Քաղաքաշինության բնագավառում լիցենզավորված անձանց և հավաստագրված մասնագետների ռեգիստրի ձևավորման, տվյալների փոփոխության, լրացման և գրանցամատյանի վարման կարգը հաստատելու մասին N328-Ն որոշման նախագծի քննարկման ժամանակ ՀՀ պետական եկամուտների կոմիտեի 20.10.2023թ. N01/3-4/63264-2023 գրությամբ ՀՀ քաղաքաշինության կոմիտե ներկայացվել է առաջարկություն` ՀՀ պետական եկամուտների կոմիտեին վերոնշյալ որոշմամբ հաստատված գրանցամատյանին հասանելիություն տրամադրելու վերաբերյալ: ՀՀ քաղաքաշինության կոմիտեի կողմից նախագծի ամփոփաթերթում կատարվել է նշագրում, որի համաձայն՝ հարցը նախատեսվել է քննարկել ՀՀ վարչապետի 2023 թվականի օգոստոսի 3-ի N 804-Ա որոշմամբ հաստատված միջոցառումների ցանկի 22-րդ կետով սահմանված միջոցառումների շրջանակում: Սակայն, նախագծով ներկայացված դրույթներում որևէ անդրադարձ չի կատարվել վերոնշյալ առաջարկին: Հետևաբար, առաջարկվում է նախագծում կատարել համապատասխան փոփոխություն և ավելացնել դրույթ, որով հնարավորություն կընձեռնվի ՀՀ պետական եկամուտների կոմիտեին առավել ընդլայնված հասանելիություն ունենալ վերոնշյալ գրանցամատյանին, որը հնարավորություն կընձեռի առավել արդյունավետ վարչարարություն իրականացնելու համար:
	
	Ընդունվել է մասնակի:
ՀՀ ՊԵԿ-ին համապատասխան գրանցամատյաններից առավել ընդլայնված հասանելիություն ունենալու համար առաջարկվում է ՀՀ կառավարության 1997 թվականի նոյեմբերի 29-ի N 547 և 2017 թվականի հոկտեմբերի 5-ի N 1292-Ն որոշումներով սահմանված իրավակարգավորումներում նախատեսել անհրաժեշտ տեղեկություններ, որի հիման վրա սույն ակտի շրջանակներում կտրվի փոխգործելիության հնարավորություն:

	 9. ՀՀ ներքին գործերի նախարարություն
	27.03.2025թ.

	
	N 43/6/79507-25

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 10. ՀՀ վարչապետի աշխատակազմի Տեսչական մարմինների աշխատանքների համակարգման գրասենյակ
	02.04.2025թ.

	
	N //10559-2025

	Տեսչական մարմիններին տրվող հասանելության շրջանակի վերաբերյալ կատարված հղումները խնդրահարույց են, մասնավորապես․
1․ Ցանկի 1-ին կետի 2-րդ ենթակետում Բնապահպանության և ընդերքի տեսչական մարմնին տրվող հասանելիության շրջանակը սահմանափակվել է Կառավարության 2006 թվականի դեկտեմբերի 21-ի N 1912-Ն որոշմամբ հաստատված հավելվածի 1-ին կետով սահմանված տեղեկություններով, որով ամրագրվում է միայն դրույթ առ այն, որ նշված կարգը սահմանում է «Լիցենզավորման մասին» ՀՀ օրենքի 43-րդ հոդվածի 2-րդ մասի լիցենզավորման ենթակա գործունեության տեսակների աղյուսակի` մի շարք կետերով սահմանված գործունեության տեսակների համար տրված լիցենզիաների մասին լիցենզավորող մարմինների և լիցենզավորված անձանց կողմից Բնապահպանության և ընդերքի տեսչական մարմնին տեղեկացնելու կարգը: Ըստ այդմ, անհասկանալի է Նախագծով տրվող հասանելիության մասով կատարված հղումը, եթե վերը նշված որոշման հիման վրա Տեսչական մարմինն արդեն իսկ ստանում է այդ տեղեկատվությունը։
	
	Ընդունվել է մասնակի:
ՀՀ բնապահպանության և ընդերքի տեսչական մարմնին համապատասխան գրանցամատյաններից առավել ընդլայնված հասանելիություն ունենալու համար առաջարկվում է ՀՀ կառավարության 2006 թվականի դեկտեմբերի 21-ի N 1912-Ն որոշմամբ սահմանված իրավակարգավորումներում նախատեսել անհրաժեշտ տեղեկություններ, որի հիման վրա սույն ակտի շրջանակներում կտրվի փոխգործելիության հնարավորություն: 

	2․ Նույն դիտարկումը վերաբերում է նաև Քաղաքաշինության, տեխնիկական և հրդեհային անվտանգության և Առողջապահության և աշխատանքի տեսչական մարմիններին տրամադրվող հասանելիության շրջանակի վերաբերյալ հղմանը, քանի որ վերջիններիս համար այն սահմանափակվում է «Քաղաքաշինության բնագավառում իրավախախտումների համար պատասխանատվության մասին» օրենքի 14-րդ հոդվածով սահմանված տեղեկություններով, այնինչ, վկայակոչված հոդվածը չի պարունակում որևէ տեղեկություն և սահմանում է միայն օրենքի վերաբերյալ գործերի ենթակայությունը։
Ընդ որում, նշված օրենքով նախատեսված խախտումների հետ կապված գործերի քննությունը իրականացնում է միայն Քաղաքաշինության, տեխնիկական և հրդեհային անվտանգության տեսչական մարմինը։
Այնուամենայնիվ, առաջարկում եմ Ցանկի 1-ին կետի 4-րդ ենթակետը շարադրել նոր խմբագրությամբ՝ հետևյալ բովանդակությամբ.
«4) ՀՀ առողջապահական և աշխատանքի տեսչական մարմինը (աշխատանքային իրավունքի՝ ներառյալ աշխատողների առողջության պահպանման և անվտանգության ապահովման և հանրային առողջապահության ոլորտներում վերահսկողություն իրականացնելու շրջանակներում),»։
Հարկ է նաև նշել, որ եթե Պետական եկամուտների կոմիտեի և Տեսչական մարմինների մասով փորձ է արվել նախագծել տրամադրվող հասանելիության շրջանակը, ապա Ցանկի 1–ին կետի 5–րդ ենթակետով Պետական վերահսկողության ծառայությանը տրամադրվող հասանելիության մասով որևէ շրջանակ չի սահմանվել։ 
Հիմք ընդունելով վերոգրյալը՝ կատարված հղումները վերանայման կարիք ունեն։
	
	Ընդունվել է:
Նախագծում կատարվել է համապատասխան փոփոխություն:

	 11. ՀՀ ֆինանսների նախարարություն
	16.04.2025թ.

	
	N 01/23-2/7547-2025

	Նախագծի վերաբերյալ առարկություններ և առաջարկություններ չկան:
	Ընդունվել է ի գիտություն:

	12. ՀՀ արդարադատության նախարարություն
	21.05.2025թ.
N 035/15355-2025

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 13. ՀՀ վարչապետի աշխատակազմի Տեսչական մարմինների աշխատանքների համակարգման գրասենյակ 
	16.06.2025թ.

	
	N 02/12.21/19479-2025

	Որևէ առարկություն չունենալով սահմանվող կարգավորման վերաբերյալ, այնուամենայնիվ, Տեսչական մարմիններին տրվող հասանելիության շրջանակի վերաբերյալ կատարված հղումները խնդրահարույց են, մասնավորապես.
1. Ցանկի 1-ին կետի 2-րդ ենթակետում Բնապահպանության և ընդերքի տեսչական մարմնին տրվող հասանելիության շրջանակը սահմանափակվել է Կառավարության 2006 թվականի դեկտեմբերի 21-ի N 1912-Ն որոշմամբ հաստատված հավելվածի 1-ին կետով սահմանված տեղեկություններով, որով ամրագրվում է միայն դրույթ առ այն, որ նշված կարգը սահմանում է «Լիցենզավորման մասին» ՀՀ օրենքի 43-րդ հոդվածի 2-րդ մասի լիցենզավորման ենթակա գործունեության տեսակների աղյուսակի` մի շարք կետերով սահմանված գործունեության տեսակների համար տրված լիցենզիաների մասին լիցենզավորող մարմինների և լիցենզավորված անձանց կողմից Բնապահպանության և ընդերքի տեսչական մարմնին տեղեկացնելու կարգը: Ըստ այդմ, անհասկանալի է Նախագծով տրվող հասանելիության մասով կատարված հղումը, եթե վերը նշված որոշման հիման վրա Տեսչական մարմինն արդեն իսկ ստանում է այդ տեղեկատվությունը:
	Ընդունվել է:
Նախագծում կատարվել է համապատասխան փոփոխություն:

	2․ Նույն դիտարկումը վերաբերում է նաև Քաղաքաշինության, տեխնիկական և հրդեհային անվտանգության և Առողջապահության և աշխատանքի տեսչական մարմիններին տրամադրվող հասանելիության շրջանակի վերաբերյալ հղմանը, մասնավորապես՝ ՀՀ առողջապահական և աշխատանքի տեսչական մարմնի մասով այն սահմանափակվում է «Քաղաքաշինության բնագավառում իրավախախտումների համար պատասխանատվության մասին» օրենքի 14-րդ հոդվածով սահմանված տեղեկություններով, այնինչ, վկայակոչված հոդվածը ոչ միայն չի պարունակում որևէ տեղեկություն և սահմանում է միայն օրենքի վերաբերյալ գործերի ենթակայությունը, այլև չի առնչվում Տեսչական մարմնի լիազորություններին, քանի որ նշված օրենքով նախատեսված խախտումների հետ կապված գործերի քննությունը իրականացնում է միայն Քաղաքաշինության, տեխնիկական և հրդեհային անվտանգության տեսչական մարմինը։ Վերոգրյալից զատ, նախկինում Գրասենյակի կողմից առաջարկվել էր Ցանկի 1-ին կետի 4-րդ ենթակետը շարադրել Գրասենյակի կողմից առաջարկվող խմբագրությամբ, որը վերաբերում էր ՀՀ առողջապահական և աշխատանքի տեսչական մարմնին, սակայն, առաջարկվող փոփոխությունը կատարվել է Ցանկի 1-ին կետի 3-րդ ենթակետում, որի արդյունքում  ՀՀ քաղաքաշինության, տեխնիկական և հրդեհային անվտանգության տեսչական մարմնի մասով ամրագրվել է քաղաքաշինության գործունեության սուբյեկտների գրանցամատյաններից ինքնաշխատ եղանակով օգտվելու հասանելիության իրավունք՝ աշխատանքային իրավունքի՝ ներառյալ աշխատողների առողջության պահպանման և անվտանգության ապահովման և հանրային առողջապահության ոլորտներում վերահսկողություն իրականացնելու շրջանակներում, այնինչ նշված ոլորտներում վերահսկողությունը վերապահված է ՀՀ առողջապահական և աշխատանքի տեսչական մարմնին։ 
Հիմք ընդունելով վերոգրյալը՝ ներկայացված ձևակերպումներով Նախագծի ընդունումը համարում եմ խնդրահարույց:
	Ընդունվել է:
Նախագծում կատարվել է համապատասխան փոփոխություն:

	 14. ՀՀ վարչապետի աշխատակազմի իրավաբանական վարչություն
	16.06.2025թ.

	
	N 02/12.21/19479-2025

	Համաձայն «Քաղաքաշինության մասին» օրենքի 10-րդ հոդվածի 1-ին մասի 21-րդ կետի՝ Կառավարությունը քաղաքաշինության բնագավառում հաստատում է (...) գրանցամատյանից օգտվելու հասանելիություն ունեցող պետական մարմինների ցանկը, որի պարագայում նախագծով այդ մարմինների համար գրանցամատյանից օգտվելու հասանելիության շրջանակ սահմանելու վերաբերյալ դրույթներ նախատեսելը դուրս է լիազորող նորմի շրջանակներից:
	Ընդունվել է:
Նախագծում կատարվել է համապատասխան փոփոխություն:

	 15. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	16.06.2025թ.

	
	N 02/12.21/19479-2025

	1. Նախագծով հաստատված հավելվածի համաձայն՝ լիցենզավորված և հավաստագրված քաղաքաշինության գործունեության սուբյեկտների գրանցամատյաններից ինքնաշխատ եղանակով օգտվելու հասանելիության իրավունք ունեն՝	
1) ՀՀ պետական եկամուտների կոմիտեն (ՀՀ կառավարության 2017 թվականի հոկտեմբերի 5-ի N 1292-Ն որոշմամբ հաստատված հավելվածի 4-րդ կետով սահմանված տեղեկությունների մասով, ՀՀ կառավարության 1997 թվականի նոյեմբերի 29-ի N 547 որոշման 1-ին կետով սահմանված տեղեկությունների մասով),
2) ՀՀ բնապահպանության և ընդերքի տեսչական մարմինը (ՀՀ կառավարության 2006 թվականի դեկտեմբերի 21-ի N 1912-Ն որոշմամբ հաստատված հավելվածի 1-ին կետով սահմանված տեղեկությունների մասով),
3) ՀՀ քաղաքաշինության, տեխնիկական և հրդեհային անվտանգության տեսչական մարմինը (աշխատանքային իրավունքի՝ ներառյալ աշխատողների առողջության պահպանման և անվտանգության ապահովման և հանրային առողջապահության ոլորտներում վերահսկողություն իրականացնելու շրջանակներում),
4) ՀՀ առողջապահության և աշխատանքի տեսչական մարմինը («Քաղաքաշինության բնագավառում իրավախախտումների համար պատասխանատվության մասին» օրենքի 14-րդ հոդվածով սահմանված վարչարարության մասով):
Վերոնշյալ դրույթի առնչությամբ հարկ է նկատի ունենալ, որ համապատասխան մարմինների հասանելիության վերաբերյալ տրված հղումները վերանայման անհրաժեշտություն ունեն:
Որպես օրինակ՝ Նախագծով Բնապահպանության և ընդերքի տեսչական մարմինը գրանցամատյանից օգտվելու հասանելիություն ունի ՀՀ կառավարության 2006 թվականի դեկտեմբերի 21-ի N 1912-Ն որոշմամբ հաստատված հավելվածի 1-ին կետով սահմանված տեղեկությունների մասով, մինչդեռ, հարկ է նկատի ունենալ, որ ՀՀ կառավարության 2006 թվականի դեկտեմբերի 21-ի N 1912-Ն որոշմամբ հաստատված հավելվածի 1-ին կետով սահմանվել է պարզ և բարդ ընթացակարգերով «Լիցենզավորման մասին» օրենքի 43-րդ հոդվածի 2-րդ մասի լիցենզավորման ենթակա գործունեության տեսակների աղյուսակի` անվտանգության բնագավառի 1,2,6,7,10,12,13, առողջապահության բնագավառի 1,3,4,6, գյուղատնտեսության բնագավառի 2,3, էներգետիկայի բնագավառի 1,2,3, ատոմային էներգիայի օգտագործման բնագավառի 1-14, շրջակա միջավայրի պահպանության բնագավառի 1,2, որակի, ստանդարտացման, սերտիֆիկացման, չափագիտության բնագավառի 1, գործունեության այլ բնագավառների 4,7 կետերով սահմանված գործունեության տեսակների համար տրված լիցենզիաների մասին լիցենզավորող մարմինների և լիցենզավորված անձանց կողմից Բնապահպանության և ընդերքի տեսչական մարմնին տեղեկացնելու կարգը: 
Այս պարագայում ստացվում է, որ Բնապահպանության և ընդերքի տեսչական մարմինը լիցենզավորված և հավաստագրված քաղաքաշինության գործունեության սուբյեկտների գրանցամատյաններից օգտվելու հասանելիություն ունի վերը թվարկված տեղեկությունների մասով, որոնց մասով լիցենզավորված և հավաստագրված քաղաքաշինության գործունեության սուբյեկտների գրանցամատյաններում տեղեկություններ չկան:
Նույն դիտարկման շրջանակներում անհասկանալի է նաև Քաղաքաշինության, տեխնիկական և հրդեհային անվտանգության տեսչական մարմնի հասանելիության շրջանակը: 

